
BU KİTABÇA MƏNƏ NƏ ÜÇÜN VERİLİR?

Siz bu ölkəyə beynəlxalq himayə (həmçinin sığınacaq kimi tanınır) üçün 

müraciət etmisiniz.

Bu kitabçada səlahiyyətli orqanlar tərəfindən saxlanılacaq data və onun 

saxlanma müddəti barədə ətraflı məlumat verilir. 

BARMAQ İZLƏRİMİ VƏ FOTOŞƏKLİMİ NƏ ÜÇÜN TƏQDİM 
ETMƏLİYƏM?

Bu ölkənin səlahiyyətli orqanları barmaq izlərinizi götürəcək və fotoşəklinizi 

çəkəcəklər. Bu data, şəxsiyyətinizə aid olan və digər müvafiq məlumatlarla 

birlikdə "Eurodac" verilənlər bazasına ötürüləcək. 

Eurodac, Aİ+ ölkəsinin vətəndaşı olmayan müəyyən kateqoriyalı insanları 

onların unikal barmaq izləri və fotoşəkilləri ilə əlaqələndirir. 

Bu verilənlər bazası, məlumatlarınızı əldə etmək üçün datanızı emal edə bilən 

31 Aİ+ ölkəsi tərəfindən istifadə olunur. Aİ+ ölkələrinin siyahısı bu kitabçanın 

sonunda verilib.

SIĞINACAQ VƏ MİQRASİYA İDARƏETMƏSİ QAYDALARI 
(AMMR) NƏDİR?

Aİ+ ölkələri beynəlxalq himayə üçün 

ərizələri nəzərdən keçirməkdən hansı 

ölkənin məsul olduğuna qərar verməyə 

kömək edən "Sığınacaq və Miqrasiya 

İdarəetməsi Qaydaları" (AMMR) adlı 

ortaq qanun üzərində razılığa gəliblər. 

Həmçinin bir ölkə eyni anda çox sayda 

ərizə aldıqda, bu qanun Aİ+ ölkələrinə 

bir-birinə kömək etməyə imkan verir.

Beynəlxalq himayə üçün ərizənizin Aİ+ ölkələrindən biri tərəfindən nəzərdən 

keçiriləcəyinə zəmanət verilir, lakin hansı Aİ+ ölkəsinin buna görə məsul 

olacağını özünüz seçə bilməzsiniz. Ərizənizi nəzərdən keçirəcək ölkənin seçimi ilə 

bağlı qərar Sığınacaq və Miqrasiya İdarəetməsi Qaydalarının (AMMR) qanununa 

uyğun olaraq veriləcək. 

Başqa bir Aİ+ ölkəsinə icazə olmadan köçsəniz və yenidən barmaq izləriniz 

alınarsa, həmin ölkənin səlahiyyətli orqanları "Eurodac"da saxlanılan bütün 

datanızı görəcəklər.

Hazırda siz İrlandiya, bu, Aİ+ ölkələrindən biridir. 

Aİ+ ölkələrinə daxildir:

Avropa İttifaqına (Aİ) üzv olan 27 dövlət: Almaniya, Avstriya, Belçika, 

Bolqarıstan, Çexiya, Danimarka, Estoniya, Finlandiya, Fransa, 

Hollandiya, Xorvatiya, İrlandiya Respublikası, İspaniya, İsveç, İtaliya, 

Kipr, Latviya, Litva, Lüksemburq, Macarıstan, Malta, Polşa, 

Portuqaliya, Rumıniya, Slovakiya, Sloveniya, Yunanıstan və

digər 4 ölkə: İslandiya, İsveçrə, Lixtenşteyn, Norveç.

EURODAC-DA HANSI MƏLUMATLAR SAXLANILIR?

Aşağıdakı məlumatlar həmişə saxlanılır:

• barmaq izləriniz

• üzünüzün şəkli

• indi istifadə etdiyiniz və ya keçmişdə istifadə etdiyiniz 

bütün adlar

• doğum tarixiniz 

• doğulduğunuz yer

• milliyyətiniz və ya milliyyətləriniz

• cinsiniz

• istifadə etdiyiniz şəxsiyyət vəsiqələrinin və ya mövcud olduqda, səyahət 

sənədlərinin surətləri, o cümlədən onların həqiqiliyi barədə məlumat 

• barmaq izlərinizi alan və fotoşəkilinizi çəkən məmurun istifadəçi İD-si, eləcə 

də datanızın alındığı və ötürüldüyü tarixlər

• beynəlxalq himayə üçün müraciət etdiyiniz ölkə

• beynəlxalq himayə üçün etdiyiniz müraciətin tarixi

Lazım gələrsə, Eurodac-da aşağıdakı məlumatlar da saxlanılacaq:

• ərizənizi nəzərdən keçirməkdən məsul olan ölkə 

• yerdəyişmə etmisinizsə, yerdəyişmə etdiyiniz Aİ+ ölkəsi

• ərizənizin rədd edilib-edilmədiyi və sizin Aİ+ ölkələrində qalmaq 

hüququnuzun olub-olmadığı

• ərizənizin sərhəd proseduru çərçivəsində nəzərdən keçirilib və rədd edilib-

edilmədiyi və ya ərizənizin geri götürülmüş hesab edilib-edilmədiyi

• Aİ+ ölkəsi tərəfindən sizə verilən istənilən vizalar haqqında məlumat

• Aİ+ ölkələri bölgəsini tərk etdiyiniz vaxt haqqında məlumat

• könüllü şəkildə vətəninizə qayıtmaq təklifini qəbul edib-etmədiyiniz 

haqqında məlumat.

Siz Eurodac-da saxlanılan səhv məlumatlara giriş əldə etmək və onları 

dəyişmək, eləcə də məlumatlarınız qanunsuz şəkildə istifadə edildiyi təqdirdə 

onları silməyi tələb etmək hüququnuz var. Bunun üçün data nəzarətçisi ilə 

əlaqə saxlaya bilərsiniz. Data nəzarətçisinin əlaqə məlumatlarını "Eurodac 

haqqında bilməli olduqlarınız" adlı kitabçada tapa bilərsiniz.

MƏNƏ AİD ŞƏXSİ DATA EURODAC-DA NƏ QƏDƏR 
SAXLANILACAQ?

Məlumatlarınız 10 il ərzində saxlanılacaq və sonra 

avtomatik olaraq silinəcək.

Bu müddət bitmədən əvvəl Aİ+ ölkəsində vətəndaşlıq 

aldığınız təqdirdə datanız silinəcək. Datanız silinərsə, bu, 

vətəndaşlıq aldığınız ölkədəki statusunuza təsir 

göstərməyəcək.

EURODAC-DA BAŞQA MƏLUMATLAR SAXLANILIRMI?

Təhlükəsizlik yoxlamanızın nəticəsi saxlanılacaq, əgər səlahiyyətli orqanlar 

aşkar edərsə ki, siz:

• silah saxlaya bilərsiniz

• aqressiv ola bilərsiniz

• terror cinayətlərində iştirak etmiş ola bilərsiniz

• başqa bir Aİ+ ölkəsində həbs oluna biləcəyiniz ciddi bir cinayət törətmiş ola 

bilərsiniz

Belə hallarda, siz daxili təhlükəsizliyə təhdid yarada bilən şəxs hesab 

ediləcəksiniz. Bu, yuxarıda göstərilən müvafiq səbəb və ya səbəblərlə birlikdə 

Eurodac-da saxlanılacaq.

Əgər Aİ+ ölkələri artıq sizi daxili təhlükəsizliyə təhdid yaradan şəxs hesab 

etməsələr, bu məlumat silinəcək.

Siz Eurodac-da saxlanılan səhv məlumatlara giriş əldə etmək və onları 

dəyişmək, eləcə də məlumatlarınız qanunsuz şəkildə istifadə edildiyi təqdirdə 

onları silməyi tələb etmək hüququnuz var. Bunun üçün data nəzarətçisi ilə 

əlaqə saxlaya bilərsiniz. Data nəzarətçisinin əlaqə məlumatlarını "Eurodac 

haqqında bilməli olduqlarınız" adlı kitabçada tapa bilərsiniz.



Bu qeyd yalnız məlumatlandırma məqsədləri üçün nəzərdə tutulub. O özü heç bir hüquq və ya 

öhdəlik yaratmır. Bu qeyd kitabçasında mövcud olan məlumatlardan istifadəyə görə nə EUAA, nə 

də EUAA adından hərəkət edən hər hansı bir şəxs məsuliyyət daşımır. 

